
     Candu as a lompiri    
(in campeda ‘e Taccus de Ollasta) 
 
T’ant a pregontai 
chi custus Taccus de Ollasta 
s’indi siant pesaus una dì 
totunduna 
de su coru fungudu 
de cust’Isula dadivosa 
o chi de diora siant ingui 
po allogai a bell’a bellu 
comenti cressidras 
su meli assoditu de su tempus. 
 
E tandu, tui si ddus a contai 
de su nuscu de s’olioni  
candu gennarju ingui dd’alluit 
e de is istoris in bòlidu scramiendu 
candu andant atobiai su celu. 
As a contai 
de sa ‘oxi de su ‘entu  
chi ingui est sèmpiri arxoleri 
candu fai baghillai is fròngias de s’ìlixi 
candu ti ‘olit fai intendi  
s’àbidu antigu ‘e su tzinnibiri 
e su pispisai de is mitzas 
chi currint avatu a tumbus de mari 
in plajas de amaju. 
 
T’ant a pregontai  
e tu as a nai: scis amigu caru 
totus depint passai ingui 
e totus depint mirai de pitzus 
su scurigadroxu 
e sa dì spanighendi. 
Po tui puru, scis,  
in campeda ‘e Taccus 
at a bessi’ chitzi su soli 
s’at artziai lestru 
po t’ammostai totu sa bellesa 
chi nc’est ingui in pitzus 
candu as a lompiri a cussas arrocas 
imbussadas de ispantus 
pintaus de is manus illacanadas 
de su tempus. 
 
     

        Quando giungerai 
(sull’altopiano dei “Toneri” di Ogliastra) 
 
Ti chiederanno 
se questi “Toneri” d’Ogliastra 
siano spuntati un giorno 
all’improvviso 
dal cuore profondo 
di quest’Isola generosa 
o se stiano là da sempre 
per custodire poco per volta 
come fossero clessidre 
il frutto raccolto dal tempo. 
 
E dunque, tu a loro racconterai 
del profumo dei corbezzoli 
quando lassù gennaio li matura 
e degli astori in volo e dei loro urlo 
quando vanno incontro al cielo. 
Racconterai 
della voce del vento 
che là è sempre loquace 
quando fa fremere le fronde dei lecci 
quando vuol farti sentire  
il respiro antico dei ginepri 
e il bisbiglio delle sorgenti 
che inseguono echi di mare 
lungo spiagge d’incanto. 
 
Ti chiederanno  
e tu dirai: sai amico caro  
tutti devono passare di là 
e tutti devono ammirare da lassù 
il tramonto 
e l’alba sorgere. 
Anche per te, sai 
nell’altopiano dei “Toneri”  
sorgerà presto il sole 
s’alzerà veloce 
per mostrarti tutta la bellezza 
che c’è lassù 
quando sarai tra quelle rocce 
ricoperte di meraviglie 
dipinte dalle prodighe mani  
del tempo. 

 


